
Р Е Ц Е Н З И Ј А 
НА РАКОПИСОТ „ВИНСКИ ТУРИЗАМ - ПРАКТИКУМ”

ОД АВТОРИТЕ ДОЦ. Д-Р ВЛАДИМИР КИТАНОВ, ВОН. ПРОФ. 
Д-Р ДЕЈАН МЕТОДИЈЕСКИ И ВОН.ПРОФ. Д-Р ГЕОРГИ МИЧЕВ, 

ФАКУЛТЕТ ЗА ТУРИЗАМ И БИЗНИС ЛОГИСТИКА, УНИВЕРЗИТЕТ 
„ГОЦЕ ДЕЛЧЕВ“ – ШТИП

Врз основа на одредбите од Статутот и Правилникот за единствените 
основи за остварување на издавачката дејност на Универзитет „Гоце Делчев” во 
Штип, ка ко и Одлуката бр. 2102-357/4 од 20.11.2019 од 215. редовна седница на 
Нас тав но-научниот совет на Факултетот за туризам и бизнис логистика, одржа на 
на 20.11.2019 година, избрана е Рецензентска комисија во состав:

- д-р Тања Ангелкова-Петкова, вонреден професор на Факултетот за туризам 
и бизнис логистика при Универзитет „Гоце Делчев” во Штип;

- д-р Оливер Филипоски, доцент на Факултетот за туризам и бизнис логистика 
при Универзитет „Гоце Делчев” во Штип,

за  изготвување  на  извештај,  рецензија на  приложениот  ракопис „Вински 
туризам - практикум” од авторите доц. д-р Владимир Китанов, вон. проф. д-р 
Дејан Методијески и вон. проф. д-р Георги Мичев на Факултетот за туризам и 
бизнис логистика, наменет за студентите на прв циклус студии на Факултетот за 
туризам и бизнис логистика при Универзитет „Гоце Делчев” во Штип.

По прегледот на ракописот Комисијата до Наставно-научниот совет на 
Факултетот за туризам и бизнис логистика го поднесува следниов

И З В Е Ш Т А Ј

Општи податоци за ракописот: Овој практикум е од областа на туризмот 
и угостителството. Практикумот се состои од 12 вежби и користена литература, 
што е во согласност со Наставниот план и програмата на Факултетот за туризам и 
бизнис логистика. Предметот Вински туризам, за којшто е наменет практикумот, е 
изборен предмет на насоките Гастрономија и исхрана во втора година (4 семестар, 
4 кредити, 2+1+1 фонд на часови) и Туризам во втора година (4 семестар, 4 
кредити, 2+1+1 фонд на часови). Практикумот ќе претставува основна литература 
во изучување на предметната програма од горенаведената наставна дисциплина. 
Материјалот во ракопис за практикум е изложен концизно, прегледно со 3 табели, 
6 слики со што ќе биде лесно разбирлив и совладлив од страна на студентите за 
кои е наменет.

Податоци за обемот на ракописот: Ракописот има вкупно 31 страници и е 
предаден за рецензија, среден во А4 формат, со фонт Ariаl. Обемот на ракописот на 
„Вински туризам - практикум” по содржина ги задоволува критериумите според 
бројот на часови и според одредбите од Правилникот за единствените основи за 
остварување на издавачката дејност на Универзитет „Гоце Делчев” во Штип.

Краток  опис на  содржината:  Ракописот „Вински туризам - практикиум” 
опфаќа три поглавја во кои се опфатени основните сознанија за винскиот туризам.

Овој практикум е дополнување на материјалот кој се содржи во скриптата 
наменета за предметот Вински туризам и има за цел да понуди дополнителни вежби 
и задачи кои би се користеле од страна на студентите за успешно совладување на 
изучуваната материја. Во изработката на овој практикум, користена е соодветна 
литература од познати автори и институции од областа на винарството, лозарството, 
туризмот и угостителството, како и интернетот како извор на податоци. Практикумот 
содржи 12 вежби, согласно со предметната програма за изучување на предметот 
Вински туризам. 

Првата вежба ја опфаќа материјата поврзана со работното упатство за 
изработка на проектни задачи и предлог темите за изработка на проектна задача 
за предметот Вински туризам. Во втората вежба е дадена програмата за винската 
манифестација Тиквешки гроздобер за 2019 година. Студентите треба да направат 
анализа на оваа програма и да дадат предлози за нејзино збогатување од аспект 
на винскиот туризам и зголемената посета од страна на туристите. Третата вежба 
е посветена на саемите за вино. Во вежбата, студентите изработуваат анализа 
на најпознатите светски саеми за вино и ги потенцираат новитетите во винската 
индустрија и аспектите поврзани со винскиот туризам. Во четвртата вежба се 
прави анализа на меѓународните сомелиерски организации и асоцијации, земајќи 
го предвид значењето на сомелиерите во развојот на винскиот туризам. Во вежбата 
се прави преглед на активностите на овие асоцијации.

Во петтата вежба се прави споредбена анлиза на националната промоција 
на винскиот туризам во Словенија и во Македонија. Шестата вежба е поврзана 
со законската регулатива поврзана со винарството во нашата земја. Во седмата 
вежба се прави преглед на едукативните програми поврзани со винскиот туризам 
во земјава. Осмата вежба е посветена на креирањето на винска листа според 
понудата на винариите од Централниот вински регион во земјата. Деветтата вежба 
е поврзана со винските патишта, нивната анализа и препораките за идниот развој 
на винските рути во винските региони во земјава. Десеттата вежба е посветена на 
лоцирање и потенцирање на природните и антропогените туристички вредности на 
винските региони во земјата и нивното ставање во функција на винскиот туризам.

Во единаесеттата вежба се обработуваат можностите за отворање на вински 
продавници на различни локации, кои би биле во склад со потребите на винските 
туристи.

Дванаесеттата вежба е посветена на изработка на анимациски програми за 
посетителите на музеите во Демир Капија, Кавадарци и Неготино, како сегмент 
од збогатување на престојот и воведување на интересни програми за развој на 
винскиот туризам.

На крајот од ракописот е дадена користената литература, каде што се 
наведени сите наслови, цитирани во материјалот, предмет на овој практикум.

З А К Л У Ч О К

Според гореизнесеното, рецензентите констатираа дека поднесениот 
ракопис „Вински туризам - практикум” од авторите доц. д-р Владимир Китанов, 
вон. проф. д-р Дејан Методијески и вон. проф. д-р Георги Мичев опфаќа научни, 
стручни и наставни содржини според нас тав ната програма за овој предмет. 
Материјалот е квалитетно обработен и сис тема тизиран, а ракописот е напишан на 
јасно разбирлив стил и на ниво достапно и разбирливо за студентите.

Практикумот ќе придонесе студентите на поедноставен начин да ја совлада-
ат оваа значајна материја од областа на туризмот и угостителството, која е целосно 
во согласност со наставната програма на соодветната дисциплина што се слуша на 
насоките Гастрономија и исхрана и Туризам.

Со задоволство му препорачуваме на Наставно-научниот совет на Факулте-
тот за туризам и бизнис логистика да  го  прифати  позитивно рецензирани от рако пис 
за „*” од авторите доц.д-р Владимир Китанов, вон.проф. д-р Дејан Методијески и 
вон.проф. д-р Георги Мичев како основна литература и дополнување на скриптата 
за предметот Вински туризам и да одобри негово ко рис тење според Правилникот 
за издавачка дејност на Универзи тетот „Гоце Делчев” во Штип.

Рецензенти

Д-р Тања Ангелкова-Петкова, вонреден професор, с.р. 
Д-р Оливер Филипоски, доцент, с.р. 


